
Ministarstvo obrazovanja, nauke i mlade  Kantona Sarajevo

Reisa Džemaludina Čauševića br.1

Sarajevo
n/r prof.dr. Elvir Kazazović, ministar
Sarajevo,  09.03. 2016.
Predmet: Ukidanje uslova kategorizacije za obrazovanje učenika sa poteškoćama
Poštovani ministre Kazazoviću,

zakonski uslov koji je neophodan za upis i obrazovanje učenika sa poteškoćama u Zavod Mjedenica, kao i druge ustanove za specijalno obrazovanje, je  nalaz Komisije za kategorizaciju. 
Navedena Komisija radi prema Pravilniku o utvrđivanju preostale sposobnosti i razvrstavanju djece  i omladine ometene u psiho-fizičkom razvoju, koje donosi Ministarstvo za rad, socijalnu politiku,raseljena lica i izbjeglice Kantona Sarajevo, i prema članu 31. „razvrstavaju“ djecu na, vjerovali ili ne, "lako, umjereno, teže i teško mentalno retardiranu djecu"!

Također,  cjelokupan proces prikupljanja medicinske dokumentacije koja je potrebna da bi se stupilo pred Komisiju je i za roditelje i za djecu dugotrajan i mukotrpan, a jedini rezultat je dokument kojim je dijete "razvrstano" i obilježeno. Cjelokupan proces se čini još apsurdnijim ako se u obzir uzme  tvrdnja stručnjaka Zavoda Mjedenica o tome da nalazi Komisije nemaju nikakvu pedagošku vrijednost tj. da im ništa ne znači s aspekta obrazovanja djece sa poteškoćama i da im to nije ni čvrsta zakonska obaveza, već više obaveza nametnuta od strane inspekcije ministarstva obrazovanja. 

Iako je procjena onesposobljenja neophodna za utvrđivanje prava na socijalnu pomoć, u oblasti obrazovanja je nedopustiva i protivna osnovnim i zagarantovanim pravima svakog djeteta da ide u školu. Kategorizacija u obrazovanju bi trebala biti usmjerena prema specifikaciji edukativnih potreba djeteta s određenim poteškoćama, a ne svođenju djeteta na poteškoću, tj. obilježavanju i diskriminaciji.

Zato Vas molimo da pod hitno donesete mjere protiv diskriminacije djece s poteškoćama u razvoju prilikom ostvarivanja prava na osnovno obrazovanje te revidirate uslove i cjelokupan sistem kategorizacije  tako da bude ili ukinut, ili pojednostavljen i zasnovan isključivo na edukativnim potrebama, a ne na bilo kakvom "razvrstavanju" djece.
S poštovanjem, 

mr. Admir Čeljo, dipl.el.ing., predsjednik Savjeta  roditelja EDUS-a
„EDUS“ („EDUKACIJA ZA SVE“) je neprofitna, nevladina organizacija koja razvija i unapređuje obrazovanje i podršku djeci sa i bez poteškoća u razvoju, partnerstvom sa vladinim, nevladinim i profitnim sektorom, kroz edukaciju, informiranje i podizanje svijesti javnosti
Mjedenica 34, 71000 Sarajevo

tel. +387 62 696 235
edus.bih@gmail.com
www.edusbih.org


